
ABSTRAK 

Kawasan kajian adalah sepanjang jalan Kimanis ke Keningau dari kilometer 19 hingga 

kilometer 25 yang terdiri daripada Formasi Crocker. Kajian ini adalah bertujuan untuk 

menentukan jenis fasies yang terdapat di kawasan kajian berdasarkan litologi yang 

telah dibuat serta menentukan sekitaran pengendapan bagi Formasi Crocker di 

kawasan kajian. Kawasan pengendapan ditentukan berdasarkan jenis fasies dan 

struktur sedimen yang ditemui. Terdapat tiga jenis fasies di kawasan kajian iaitu Fasies 

B (lapisan batu pasir tebal), Fasies C (selang lapis batu pasir dan batu lumpur) dan 

Fasies D (syal). Setiap fasies ini memberikan ciri atau sifat yang berbeza. Model 

sekitaran pengendapan dibina untuk menentukan sekitaran pengendapan F ormasi 

Crocker di kawasan kajian. Daripada apa yang ditemui dan ditafsir, didapati sekitaran 

pengendapan bagi kawasan kajian adalah di sekitaran Kipas Tengah Laut Dalam. 

Kajian petrografi menunjukkan punca sedimen dari batuan sedimen, metamorf dan 

batuan igneus yang dikitar semula. Analisis struktur menunjukkan kawasan kajian 

dipengaruhi oleh daya tegasan yang bertrend Timur - Barat. 

ABSTRACT 

The study area is located along the road Kimanis to Keningau from kilometer 19 to 

kilometer 25 . This area consisted of the Crocker Formation. The objectives of the 

study are to determine the type of facies in the study area based on the lithology and to 

determine the depositional environment for the Crocker Formation in this area. 

Depositional environment was determined based on the type of facies and sedimentary 

structures that had been found in the study area. Three facies were identified in the 

study area. There are Facies B (thick bedded of sandstone), Facies C (interbedded of 

sandstone and mudstone) and Facies D (shale). Depositional environment model was 

built to determine the depositional environment of the Crocker Formation in the study 

area. From the interpretation and what had been found in the study area, depositional 

environment of study area was in the Middle-Fan. Petrographic studies shown that the 

sediments were derived from recycled sedimentary sources, metamorphic and igneus 

rock. Structural analysis shown that East - West forces affected the study area. 

BAB1 

PENDAHULUAN 

1.1 Tujuan 

Tujuan kajian ini adalah untuk menghasilkan sebuah peta geologi yang lengkap 

berskala 1: 500000 yang menunjukkan taburan unit-unit batuan dan struktur geologi di 

sepanjang jalan Kimanis ke Keningau. Laporan kajian ini juga membentangkan aspek 

geologi am yang lain seperti aspek geomorfologi, stratigrafi, geologi struktur, analisis 

fasies dan lain-lain. 

Selain itu, daya tektonik yang bertindak ke atas Formasi Crocker yang 

merupakan kawasan kajian ditentukan melalui analisis struktur. Sejarah pengendapan 

di kawasan kajian turut dikaji dengan melakukan analisis fasies 

Projek penyelidikan dan penulisan ilmiah ini merupakan salah satu pra-syarat 

untuk memperolehi Ijazah SaIjana Muda dengan Kepujian, Sekolah Sains dan 

Teknologi, Universiti Malaysia Sabah. 

1.2 Lokasi Kajian 

Kawasan kajian yang terletak kira-kira 70 kilometer dari Kota Kinabalu di mana 

dengan dibatasi keluasan seluas 49kilomete~ yang terletak di sebelah pantai barat 

Sabah berhampiran dengan pekan Papar ditunjukkan dalam Rajah 1.1 dan Rajah 1.2. 

Kawasan kajian dibatasi oleh garis lintang 05°28' U hingga 05°33 ' U serta garis bujur 

1.3 Metadologi Kajian 

Kaedah kajian yang dijalankan bagi melancarkan kajian melalui tiga peringkat iaitu 

kajian awal, kajian lapangan, dan analisis makmal. 

1.3.1 Kajian Awal 

Dalam peringkat awal kajian ia meliputi kajian literature di mana bahan bacaan 

tentang geologi kawasan kajian dan kajian terdahulu yang pemah dibuat di sekitar 

kawasan kajian. Kebanyakkan kajian terdahulu yang telah dibuat lebih menumpukan 

kepada Formasi Crocker dan Formasi Trusmadi. 

Selain itu, pada peringkat awal ini juga peta topografi dan peta dasar juga 

disediakan. Kedudukan sungai dan jalan raya juga ditentukan. Bagi mendapatkan 

gambaran umum tentang bentuk muka bumi dan trend lineamen-lineamen gambar 

fotoudara telah dikaji. 

1.3.2 Kajian di Lapangan 

Pada peringkat pertama kerja lapangan adalah membuat tinjauan umum mengenat 

kawasan kajian disamping mengenalpasti singkapan yang baik. Semua singkapan yang 

ditemui diplotkan dalam peta dasar. Jenis litologi batuan yang terdapat disetiap 

singkapan di sepanjang jalan dicatatkan bagi mendapatkan gambaran umum tentang 

kawasan kajian. 

Bagi peringkat kedua kerja lapangan, semua maklumat geologi yang ~ 

diperlukan dicerap. Maklumat seperti jurus dan kemiringan, arah memuda, keadaan ~ 

C;; 
>-

• ':t: 
geomorfologi kawasan kajian dan struktur geologi yang lain seperti kekar, sesar, --:! 

5:~ 
:::l:: -

lipatan diperhatikan dan dicatatkan. Pemprofilan menegak ataupun litolog bagi analisis ~ ~ 
f!j 
:s 

fasies dibuat dibeberapa kawasan yang terpilih yang mempunyai singkapan yang baik ~ ...... 

dengan darjah luluhawa yang rendah. Gambar foto dengan sokongan lakaran turnt 

diambil sebagai bukti penemuan. 

Kerja lapangan kali ketiga dijalankan untuk menambahkan data-data yang tidak 

lengkap semasa kerja lapangan yang kedua dilakukan. Gambar foto yang tidak jelas 

akibat kesilapan teknikal semasa kerja lapangan kedua di ambil semula. 

1.3.3 Analisis Makmal 

Kesemua sampel yang diambil disingkapan kawasan kajian di bawa ke makmal untuk 

membuat irisan nipis. Daripada irisan nipis yang dibuat analisis petrografi dilakukan 

untuk mengetahui tekstur dan peratusan mineral pada sampel yang diambil. Selain itu, 

analisis kekar, sesar dan lineamen dilakukan untuk mengenalpasti arah trend di 

kawasan kajian. Akhir sekali kesemua data yang telah dianalisis di lapangan dan di 

makmal digabungkan untuk mendapatkan maklumat geologi yang lengkap. 

1.4 Kajian Terdahulu 

Kebanyakkan beberapa kajian yang telah dibuat oleh pengkaji terdahulu lebih 

menumpukan kepada sedimen Formasi Crocker dan Formasi Trusmadi. G. 

Neithemmer dan Hotz (1913-1915) merupakan ahli geologi pertama yang memetakan 

secara sistematik di bahagian Barat Sabah iaitu di kawasan lesselton-Kinabalu. G. 

Heitemmer juga membuat kajian tentang stratigrafi dan struktur di kawasan Tenom, 

Keningau dan Kimanis. Beliau menyatakan kebanyakkan permatang yang terdapat di 

kawasan Kimanis hingga Keningau terdiri banyak struktur antiklin. llienhard dan 

Wenk (1951) telah menyambung kajian dan menamakannya sebagai Undivided 

Tertiary bagi batuan sedimen jenis Banjaran Crocker. Bowen dan Wright (1957) pula 

telah membahagikan Formasi Crocker kepada Formasi Crocker Timur dan Formasi 

Crocker Barat. Formasi Crocker Barat meliputi kandungan unit batuan batu pasir 

dominan dan metamorfik dengan sedikit syal berusia sekitar Oligo sen hingga Miosen 

Lewat. Manakala F ormasi Crocker Timur dimana usianya lebih tua antara Palaeo sen 

hingga Eosen. Unit batuannya terdiri daripada batu pasir sub metamorfik berargilit dan 

berarenit yang dominan. Walau bagaimanapun Wilford (1967) tidak menyetujui 

dengan pembahagian ini. Beliau telah menggunakan Formasi Crocker mewakili 

F ormasi Crocker Barat. 

Formasi Crocker telah dikaji dengan lebih mendalam dan tertumpu di beberapa 

kawasan di pantai barat Sabah. Collenette (1958) telah membahagi litologi batuan 

kepada unit batu sedimen batu pasir masi£, batu lumpur, syal kelabu dan syal merah. 

Menurut beliau, fosil Foraminifera yang ditemui dalam syal dan batu lumpur adalah 

sukar ditentukan julat usia yang tepat. Beliau menyatakan usia F ormasi Crocker 

berusia di antara Eosen hingga Miosen Awal. Beliau juga menganggarkan ketebalan 

Formasi Crocker adalah melebihi 20,000 kaki atau 6100 meter. Wilson dan Wong 

(1964) mencadangkan usia Formasi Crocker di Lembah Padas berusia Oligo sen hingga 

Miosen Awal. Ini adalah berdasarkan usia Formasi Temburung yang berselang-seli 

dengan Formasi Crocker di kawasan tersebut dirujuk dalam Thony Maratin Saba 

(2000). 

Stauffer (1966) yang telah membuat kajian sekitar Penampang hingga 

kampung Moyog mendapati Formasi Crocker di kawasan tersebut terdiri batuan 

sedimen berklastik yang meliputi sebahagian besar bahagian barat Sabah. Beliau juga 

mendapati litologi di kawasan tersebut terdiri daripada jujukan jenis flysch, batu kapur 

hijau dan merah, batu pasir masif. Tongkul (1987) telah membuat kajian mengenai 

sedimentologi dan struktur mengenai F ormasi Crocker di kawasan Kota Kinabalu 

beliau menyatakan unit stratigrafi Formasi Crocker terbahagi kepada jujukan batu 

pasir (unit batu pasir masif dan unit batu pasir dan syal) menindih di bahagian atas 

jujukan syal (unit syal merah dan kelabu). Bagi kajian struktur pula, beliau 

menyatakan sedimen Formasi Crocker yang dimendapkan sebagai kipas bawah taut 

telah mengalarni imbrikasi sehingga membentuk beberapa siri kepingan sungkup yang 

berarah Timur Laut-Barat Daya di atas "decoUement" yang dibentuk oleh jujukan 

bersyal. Selain dari pengkaji-pengkaji di atas, terdapat juga beberapa peJajar yang 

membuat kajian di sekitar kawasan Formasi Crocker. Wong (1990) di sekitar kawasan 

Apin-apin. Cheah (1991) membuat kajian di sepanjang jalan Keningau Kimanis. 

Mervyn (2000) di kawasan Lebubraya Tuaran By Pass Sabah.Thony (2000) pula 

membuat kajian di kawasan Taman Perindustrian Kota Kinabalu. Paul (2000) di 

kawasan Tebobon-Sepanggar dan Clayrian (2000) di sekitar kawasan barat Keningau. 

1.5 Masalah Kaj ian 

Semasa menjalankan kajian terdapat beberapa masalah yang timbul yang terpaksa 

dihadapi terutamanya ketika membuat kerja lapangan. Masalah tersebut secara tidak 

langsung menghaJang peJajar melakukan kerja lapangan mengikut jadual kerja yang 

telah dibuat. Antara masalah yang dihadapi ialah: 

1. Masalah perhubungan jalan raya merupakan masalah yang paling serius yang 

terpaksa dihadapi. Disebabkan kawasan ini merupakan kawasan yang barn 

dibuka jalannya masih bergravel dan tanah merah. Terdapat banyak curam di 

sepanjang jalan apabiJa hujan jalan tersebut berlumpur dan licin ini secara 

tidak langsung merbahayakan keselamatan. Selain itu, keadaan iklim yang 

tidak mengizinkan dan tidak menentu menyukarkan untuk pengambilan data 

dibuat. 

11. Kebanyakkan singkapan yang terdapat di kawasan kajian sudah terluluhawa, 

ada juga singkapan telah disimen bagi mengelakkan ia runtuh. lni 

menyebabkan pengambilan data di lapangan menjadi kurang lengkap dan tidak 

begitu tepat. 

111. Selain itu, aktiviti-aktiviti membuat jalan, keluar masuk lori-Iori menyukarkan 

pengambilan data dan membahayakan keselamatan. F oto 1.1 menunjukkan 

aktiviti-aktiviti tersebut. 

1.6 Geografi 

Geografi di kawasan kajian lebih di tumpukan kepada beberapa aspek seperti iklim, 

jalan perhubungan, penduduk, serta flora dan faunanya. 

1.6.1 Iklim 

Kawasan kajian mempunyai iklim khatulistiwa iaitu panas dan lembab sepanJang 

tahun. Taburan hujan di kawasan kajian adalah sebanyak 100 hingga 120 inci setahun. 

Perubahan-perubahan sekata yang dipengaruhi jurnlah taburan hujan tahunan di 

kawasan kajian adalah disebabkan oleh tiupan angin Monsun Timur Laut pada bulan 

November hingga Mac dan angin Monsun Barat Daya pada bulan Mei hingga 

September Rajah 1.3 menunjukkan carta taburan hujan bagi tahun 2004 dan Rajah 1.4 

menunjukkan taburan hujan bagi negeri Sabah. Di kawasan kajian yang terdiri 

daripada dua keadaan topografi yang utama iaitu dataran rendah dan pembukitan. 

Perbezaan suhu adalah ketara di antara dua kawasan tersebut. Kawasan pembukitan 

mempunyai suhu yang lebih rendah berbanding dataran rendah. Di samping itu, 

kawasan pembukitan tinggi menerima hujan yang lebih banyak dan diikuti berkabus. 

1.6.2 Perhubungan 

Sistem perhubungan utama kawasan kajian ialah jalan raya yang masih belum 

berturap. Jalan raya ini pada mulanya dibina oleh syarikat pembalakan untuk 

mengangkut kayu balak. Jalan di kawasan ini mempunyai kecerunan yang tinggi dan 

amat bahaya untuk laluan kenderaan yang berkuasa rendah. Namun demikian kerajaan 

Negeri Sabah telah mula membangunkan jalan tersebut di mana proses-proses 

pembaikan jalan dijalankan. Ini adalah kerana jalan tersebut akan menjadi laluan 

utama untuk ke Keningau. Jalan ini lebih dekat dan cepat berbanding mengikut jalan 

lama iaitu Tambunan ke Keningau (Foto l.2). 

1.6.3 Flora dan Fauna 

Hutan di kawasan ini terdiri daripada jenis hutan primer. Rutan primer di kawasan 

kajian meliputi pembukitan tinggi. Ia terdiri daripada hutan hujan tropika yang 

mempunyai pohon yang besar dan tinggi. Haiwan-haiwan liar boleh dijumpai di 

kawasan hutan primer. Fauna yang boleh di jumpai monyet, babi hutan, musang, ular 

dan pelbagai spesis burung serta bidupan liar lain. Foto 1.3 menunjukkan hutan primer 

di kawasan kajian. 

Taburan Hujan Tahun 2004 

Rajah 1.3 : Taburan hujan di kawasan kajian bagi tabun 2004 

